
KARAKATE MENDIA (SORALUZE-ELGOIBAR)

Zuzendaria: Antxoka Martinez Velasco

Finantzazioa: Soraluzeko Udala, Elgoibarko Udala eta Gipuzkoako Foru Aldundia

Karakate mendia jende ugarik bisi-
tatzen du. Oso erraza da heltzea eta
Deba araneko eta inguruetako ikus-
pegi zabalak ditu. Bertan, Guda Zi-
bileko lubakiak eta aztarnak ikus
daitezke eta trikuharrien ibilbidea
bertatik ere abiatzen da.

2016ko hasieran, bertara eginda-
ko bisita batean identifikatu genuen
defentsa lerro bat mendiaren mutu-
ra ixten zuena. Lerro hori egiteko
foso bat indusi zen, eta bertatik ate-
ratako lurrarekin lubeta bat egin zen
fosoaren atzetik. Defentsa lerro ho-
rrek biltzen dituen ezaugarri guztien
arabera (kokapena, teknika, sarrera
sistema, etab.) aldi baterako erro-
matar gotortze sistema bezala iden-
tifikatzea proposatu zen. Hasierako
identifikazio horretatik abiatuta,

hori konprobatzera bideratutako
jarduera arkeologiko bat planteatu
zen, hain zuzen ere, bi kata egin,
defentsa lerroan errepidearen obrek
sortutako ebakidura bat garbitu eta
miaketa-magnetikoa egin azalera
0s0an.

Lanak bitan banatu dira, alde ba-
tetik katak eta ebakiduraren garbi-
keta eta bestetik miaketa-magneti-
koa. Osotara bederatzi pertsonek
osatutako talde batekin egin dira
katak eta ebakiduraren garbiketa,
arkeologoak eta bolondresak. Mia-
keta-magnetikoa berriz, bi pertso-
nek burutu dute, jardueraren ardu-
raduna, arkeologoa, eta arkeologian
trebatzen ari den bolondresa.

Lanak bukatu eta gero, lortutako
emaitzarik garrantzitsuena izan da

baieztatu ahal izan dela identifika-
tutako defentsa lerro hori erromata-
rra dela, eta hain zuzen ere, kanpai-
na militar baten zehar egindako la-
na. Hauxe da lehendabiziko aldia
Gipuzkoan topatzen dela halako az-
tarnarik eta horrek zabaltzen dizkio
ateak erromatar ejerzituak lurralde
horretan izan zuen jarduera eta era-
gina ikertzeari.

Guda Zibileko oldarraldiak erro-
matarrek gotortzeko aukeratu zuten
toki berean eman ziren eta horrega-
tik bien aztarnak txertatzen dira.
Lan arkeologikoak egin direnean,
Guda Zibileko aztarnak aurkitu di-
ra. Horiek jaso eta jardueraren iker-
keta plangintzaren barruan estudia-
tu dira.

